
	अगाडिको आवरण पृष्ठ

 छठ पर्व








 लेखकः प्रेम बोम्जन



 तह ५, कक्षा २


नेपाली
१


 कार्तिकमा तिहार चाड पर्छ। तिहारलाई दीपावली पनि भनिन्छ। तिहारमा लक्ष्मी पूजा हुन्छ। ﻿

२


 लक्ष्मी पूजाको छैठौं दिन छठ पर्छ। छठ पर्वमा सुरज भगवानको पूजा हुन्छ। सुरज भनेको सूर्य हो।

३


 सूर्य हाम्रो जीवनलाई सधैँ चाहिन्छ। यसले सजीवलाई जीवनता प्रदान गर्छ।

४


 छठमा छठी मैयाको पूजा हुन्छ। यो पर्व मधेसमा बढि मनाउँछन्। अहिले पहाडमा पनि मनाउन थालेका छन्।

५


 छठपर्व पवित्र पर्व हो। यो पर्वमा मासु खानुहुँदैन। लसुन प्याज पनि खानुहुँदैन। छठमा व्रत बस्नेले पानीसमेत खाँदैनन्।

६


 छठ पर्वमा सबै नदी किनारमा जान्छन्। कोही नजिकको पोखरी वा तलाउमा जान्छन्।



 त्यस ठाउँलाई झिलिमिली बनाइ सजाएका हुन्छन्।

७



 छठमा धेरै फलफूल चाहिन्छ। उखु र केराको बोट चाहिन्छ। बेसार, अदुवा, नरिवल, जौ पनि चाहिन्छ।

८


 छठको मुख्य दिन सबै नदीमा जानुपर्छ। फलफूल र मिठाई पनि लानुपर्छ। छठमा ठेकुवा र भुसुवा बनाउँछन्। यी मिठाई हुन्।

९


 छठमा अस्ताउँदो सूर्यको पूजा



 गर्छन्। फलफूल र मिठाई चढाउँछन्। कोही रातभरि त्यहीँ बस्छन्। भोलिपल्ट बिहान उदाउँदो सूर्यको पूजा गर्छन्।

१०


 पूजापछि मानिसहरू प्रसाद लिएर घर फर्कन्छन्। आपसमा बाँडेर खान्छन्। शुभकामना बाँड्छन्। यसरी छठ पर्व सकिन्छ।

शीर्षक पृष्ठ


 छठ पर्व

अगाडिको आवरण पृष्ठको भित्रपट्टी




 
  यस पुस्तकको बारेमाः
 
 नेपाली भाषामा तयार गरिएको यो पुस्तक कक्षा २ मा अध्ययनरत भाइबहिनीहरूका लागि हो। यो पुस्तक देवनागरी लिपिका सबै वर्ण र मात्रा सिकिसकेका बालबालिकाको स्वतन्त्र पठनका लागि तयार पारिएको हो। पढाइ सीपको विकास गर्नका लागि यस पुस्तकलाई शिक्षकले नयाँ शब्द सिकाउन, नमुना पठन गर्न र बोध शिक्षणका लागि प्रयोग गर्न सक्नेछन्।

The End

